
নীতিকণা।

আত্মপরীক্ষা





মুদিত কোরো না নিদ্রে, নয়ন আমার, 

দিনমানে কি হইল, দেখি একবার। 

সারাদিন কি করিনু, কোথায় গেলাম, 

দেখিয়া শুনিয়া, আজ কিবা শিখিলাম। 

জ্ঞাতব্য বিষয় আজ কিবা জানিলাম, 

কর্ত্তব্য বিষয় আজ কিবা করিলাম।

সাধুজনে সযতনে ত্যাগ করে যাহা, 

আজ আমি বাসনা কি করিয়াছি তাহা? 

আজ কি কর্ত্তব্য কর্ম্মে বিমুখ হ’য়েছি, 

নির্বোধের মত কিছু কাজ কি ক’রেছি? 

করিয়াছি কি না আজ কারো উপকার, 

কেবা আজি উপকার ক’রেছে আমার— 

এ সকল চিন্তা করা হইবে যখন, 

ধীরে ধীরে মোর নেত্রে আসিও তখন।

